भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 1532

सोमवार, 1 जनवरी, 2018/11 पौष, 1939 (शक)
नए राष्ट्रीय राजमार्ग
1532. श्री मेघराज जैनः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार की देश में नए राष्ट्रीय राजमार्गों के निर्माण की कोई योजना है, यदि हां, तो विशेषकर मध्य प्रदेश सहित तत्संबंधी राज्य-वार ब्यौरा क्या है;

(ख) क्या सरकार द्वारा इन नए राजमार्गों के निर्माण के लिए मंजूरी दे दी गई है;

(ग) यदि हां, तो इनके निर्माण पर खर्च होने वाली निधियों का ब्यौरा क्या है; और
(घ) क्या राज्य सरकारों ने इन सड़कों हेतु विस्तृत परियोजना रिपोर्ट तैयार कर ली है और यदि हां, तो तत्संबंधी राज्य-वार ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ग): जी हां । मंत्रालय ने वित्‍तीय वर्ष 2017-18 के दौरान 25,000 किमी और 15,000 किमी राष्ट्रीय राजमार्गों का कार्य सौंपने और निर्माण करने का लक्ष्‍य निर्धारित किया है। हाल ही में, मंत्रिमंडल ने  5,35,000 करोड़ रुपये के परिव्यय सहित 34,800 किलोमीटर के लिए भारतमाला परियोजना चरण-। कार्यक्रम हेतु निवेश प्रस्ताव को मंजूरी दे दी है। भारतमाला परियोजना चरण-। के छ: घटक हैं नामत: (i) आर्थिक गलियारे, (ii) अंतर गलियारे और फीडर सड़कें, (iii) राष्ट्रीय गलियारा क्षमता सुधार, (iv) सीमा और अंतर-राष्‍ट्रीय संपर्कता सड़कें, (v) तटवर्ती और पत्‍तन संपर्कता सड़कें, (vi) एक्सप्रेस मार्ग  और (vii) एनएचडीपी के अंतर्गत शेष कार्य । 
(घ): 24,800 किमी के लिए विस्‍तृत परियोजना रिपोर्टें (डीपीआर) शुरू हो गई हैं ।

